
				এই পাতাটির মুদ্রণ সংশোধন করা প্রয়োজন। 
VY জীবন্মত-রহস্য
Ag
মৃদুহাস্তে বেণ্টউড কহিলেন, “সুরেন্দ্রনাথ, ইহাতে তুমি আমার হঠকারিতা কি দেখিলে ?”
দৃঢ়স্বরে সুরেন্দ্রনাথ করিলেন, “যতদূর হইতে হয়। আপনি মিস্ সেলিনাকে জিজ্ঞাসা করিয়া দেখুন, মিস সেলিনা সৰ্ব্বতোভাবে আপনার
এ প্ৰস্তাবে অস্বীকার করিবে ।”
বেণ্টউড কহিলেন, “মিস সেলিনা !” রুক্ষস্বরে সেলিনার মাতাও বলিলেন, “সেলিনা ।” সেলিনা উভয়েরই মুখপানে নিতান্ত বিনীতভাবে চাহিয়া কহিল, “যদি বিবাহ করিতে হয়, আমি সুরেন্দ্ৰনাথকে ছাড়া আর কাহাকেও বিবাহ করিব না ।”
“এই যদি আমার প্রশ্নের সদুত্তর হয়, তাহা হইলে আর আমার এখানে থাকিবার কোন আবশ্যকতা নাই।” এই বলিয়া বেণ্টউড উঠিলেন। উঠিয়া বলিলেন, “মিস্ সেলিনা, মনে থাকে যেন, একদিন ইহার জন্য
তোমাকে যথেষ্ট অনুতাপ করিতে হইবে।” • -
সেলিনা কহিল, “ইহাতে আমি এমন কিছুই দেখিতেছি না, যাহার জন্য পরে আমাকে কিছুমাত্র অনুতপ্ত হইতে হইবে।”
বেণ্টউড দৃঢ়স্বরে কহিলেন, “এখন দেখিতেছি না, যখন সুরেন্দ্রনাথের মৃত্যু হইবে—তখন দেখিবো।”
কথাটা শুনিয়া সেলিনা শিহরিয়া উঠিল, সেলিনার মাতা শিহরিয়া উঠিলেন, এবং সুরেন্দ্ৰনাথ শিহরিয়া উঠিলেন। একটা বিপদাশঙ্কায় সেলিনার গোলাপাভ, সুকোমল গণ্ডের রক্ত রাগ মলিন হইতে লাগিল ।
সুরেন্দ্রনাথ ঘূণাব্যঞ্জক স্বরে কহিলেন, “কাল মিঃ বেণ্টউডের মুখে এই রকম একটা কথা একবার শুনিয়াছিলাম যে, যদি আমি বিবাহ করি,
আমাকে জীবন্মত হইতে হইবে। আমার বিশ্বাস, মিঃ বেণ্টউডের

